
Lo rei, dins la cançon de gèsta, es a la cima de la piramida medievala : d�el ven tota larguesa. Dins Lo Roman de Rainart, es 
una parodia : lo rei Nòble, pauruc e viradís, es enrodat d'una cort burlesca : los noms dels personatges renfortisson l�absurde de 
la situacion. Los oficièrs e los barons del rei son tant d�animals salvatges coma d�animals domètges. Sovent, an d�equipaments 
de cavalièr.

Los animals  
de la forèst 

Blancard lo cabiròl, 
Bricamar lo cèrvi,  
Baucent lo singlar, 
Brun l�ors, 
Rossèl l’esquiròl
Pichòt Caçairòt lo furet ; 

d�animalons :  
Tardiu l�escargòl,  
Frobèrt lo grelh ;  

mas d�aucèls tanben :  
Tiecelin lo corbàs,  
Ubèrt lo busard,  
Bruna l�agralha,  
Roart lo corbàs. 

Un pauc a despart,  
Grimbèrt, lo tais, cosin 
de Rainart, son sol amic 
sovent.

Los animals 
domètges

Belin l�aret, 
Tibèrt lo cat, 
Corta la canha, 
Ronèl lo mastin, 
Ferrant lo caval de tira, 
Pinta e Copada, las galinas,
Cantaclar lo pol 
e mai Pelat lo rat.

Los umans an un ròtle marginal. Son juste mençonats, son pas de 
motors de la narracion. Sols un pichòt senhor Martin de las Granjas, 
un païsan relativament aisat Mèstre Constant de las Nausas o encara 
Lanfré lo boscatièr son nommats. Los autres, la femna d�un païsan, de 
monges, de boscatièrs, de vailets e de caçaires son evocats sens que lor 
nom siá donat.

  La cort del rei Nòble lo leon

Dos barons un pauc especials : 

Rainart

Rainart, lo guèine, 
a una familha. 
De còps, ten sa femna, 
Ermelina, per la talha.  
A tres dròlles, 
Perçabartas, 
Malabranca e lo tresen 
que lo nom càmbia 
segon los racontes, 
Rovèl o Rainardon.

Isengrin 

Isengrin lo lop es 
l�« oncle » de Rainart.  
Es cavalièr el tanben.  
La siá molhèr es Dòna 
Ersent. 
Es l'enemic favorit de 
Rainart que fòrça Dòna 
Ersent quitament. 
Sovent novelari, Isengrin 
se daissa engarçar per 
son guèrlhe nebot.


